
塞客吟
维基文库 � 免费全文 � CC BY-SA 4.0

塞客吟

作者：蕭道成　南齊

本作品收錄於《南史/卷47》

寶緯紊宗，神經淡序，德晦河、晉，歷宣江、楚。雲雷兆壯，天山繇武。直髮指秦關，

凝精越漢渚。秋風起，塞草衰，鵰鴻思，邊馬悲。平原千里顧，但見轉蓬飛。星嚴海淨，

月澈河明，清暉映幕，素液凝庭。金笳夜厲，羽轊晨征。斡晴潭而悵泗，枻松洲而悼情。

蘭涵風而寫豔，菊籠泉而散英。曲繞首燕之歎，吹軫絕越之聲。欷園琴之孤弄，想庭藿

之餘馨。青關望斷，白日西斜，恬源靚霧，壟首暉霞。戒旋鷁，躍還波。情綿綿而方遠，

思褭褭而遂多。粵擊秦中之築，因為塞上之歌。歌曰：

朝發兮江泉，日夕兮陵山。

驚飆兮瀄汨，淮流兮潺湲。

胡埃兮雲聚，楚旆兮星懸。

愁墉兮思宇，惻愴兮何言。

定寰中之逸鑒，審雕陵之迷泉。

悟樊籠之或累，悵遐心以棲玄。

此南北朝作品在全世界都属于公有领域，因为作者逝世已经超过100年，且作品于1931年

1月1日之前出版。

